 
ԱՄՓՈՓԱԹԵՐԹ
««ՊԱՏԱՆԻ ԵՐԱԺԻՇՏՆԵՐԻ ԴԱՍԱԿԱՆ ԵՎՐԱՏԵՍԻԼ» 22-ՐԴ ՄՐՑՈՒՅԹ» ՆԱԽԱԳԾԻ ԻՐԱԿԱՆԱՑՄԱՆ ԾԱԽՍԵՐԻ ՆԱԽԱՀԱՇԻՎԸ ՀԱՍՏԱՏԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	Աշխատանքային կարգով քննարկված

	
	[bookmark: _GoBack]

	

Վերոգրյալի կապակցությամբ հարկ է նշել, որ Նախագծով բարձրացված հարցը չի քննարկվել 2026թ. բյուջետային գործընթացի շրջանակներում և այն չի ներառվել 2026 թվականի պետական բյուջեի լրացուցիչ ծախսերի առաջնահերթությունների հավելվածում (հավելված 6):

	
	Հարցը չի քննարկվել 2026թ. բյուջետային գործընթացի շրջանակներում և այն չի ներառվել 2026 թվականի պետական բյուջեի լրացուցիչ ծախսերի առաջնահերթությունների հավելվածում՝ պայմանավորված միջոցառման կազմակերպման վերաբերյալ վերջնական պայմանավորվածությունների, ժամկետների և կազմակերպչական պարտավորությունների հստակեցմամբ ավելի ուշ փուլում։


	Հաշվի առնելով, որ ՀՀ կառավարության պահուստային ֆոնդում ազատ միջոցներ առկա չեն, ինչպես նաև նկատի ունենալով կենսաթոշակների և նպաստների բարձրացման ու առողջության համընդհանուր ապահովագրության ներդրման արդյունքում ՀՀ 2026թ. պետական բյուջեի վրա ֆիսկալ ճնշումները՝ առաջարկում ենք ՀՀ կառավարության պահուստային ֆոնդը չդիտարկել վերը նշված ծախսերի ֆինանսավորման աղբյուր, այլ դրանք իրականացնել ՀՀ պետական բյուջեով Նախարարության գծով նախատեսված ընդհանուր հատկացումների շրջանակներում՝ ներկայացնելով այլ ծրագրերի/միջոցառումների օպտիմալացման առաջարկություններ, որոնց տնտեսումների հաշվին հնարավոր կլինի իրականացնել հավելյալ ծախսերի ֆինանսավորումը: 

	
	Նախագծով առաջարկվող միջոցառումն ունի բացառիկ նշանակություն Հայաստանի Հանրապետության մշակութային կյանքի, միջազգային հեղինակության բարձրացման, ինչպես նաև երիտասարդ ստեղծագործողների ներգրավման և մշակութային դիվանագիտության զարգացման տեսանկյունից։ Միջոցառման անցկացումը պահանջում է օպերատիվ կազմակերպչական և ֆինանսական լուծումներ, ինչը պայմանավորում է ՀՀ կառավարության պահուստային ֆոնդի միջոցների հաշվին ֆինանսավորման անհրաժեշտությունը, ինչին անդրադարձ է կատարվել նաև  ֆինանսատնտեսական նախարարական կոմիտեի 08.05.2026թ. նիստի ընթացքում։
Միաժամանակ նշենք, որ ՀՀ ԿԳՄՍ նախարարության 2026 թվականի պետական բյուջեով  հատկացված միջոցները կամ արդեն ծանաբեռնված են պայմանագրերով, կամ գտնվում են ընթացիկ փուլում:

	Միաժամանակ, Նախագծի N 1 հավելվածով հաստատվող ծախսերի նախահաշվի վերաբերյալ հայտնում ենք, որ Նախագծին կից ներկայացված չեն ծախսերի հիմնավորված հաշվարկները, ինչպես նաև բացակայում է տեղեկատվությունը ձեռքբերվող ապրանքների և ծառայությունների գնագոյացման վերաբերյալ:

	
	Նախագծի հավելվածով ներկայացված ծախսերի նախահաշիվը կազմվել է միջոցառման կազմակերպման համար անհրաժեշտ հիմնական ուղղությունների նախնական գնահատումների հիման վրա՝ հաշվի առնելով միջազգային նմանատիպ միջոցառումների կազմակերպման փորձը, շուկայում առկա միջին գները, ինչպես նաև ներգրավվող ծառայությունների և ձեռքբերվող ապրանքների առանձնահատկությունները։



